
TIBBIYOT XODIMINING KASBIY JAVOBGARLIGINI SUG'URTALASHDA
SUG‘URTA TOVONI, SUG‘URTA PULI VA SUG‘URTA MUKOFOTI

Annotatsiya. Ushbu maqolada tibbiyot xodimining kasbiy javobgarligini sug‘urta qilish shartnomasida sug‘urta
mukofoti, sug‘urta tovoni va sug‘urta pulini belgilashning nozik jihatlari, tartib-qoidalari, ahamiyat qaratish lozim
bo‘lgan asosiy masalalar haqida so‘z boradi. Shuningdek, maqolada sug‘urta mukofoti miqdorini aniqlash uchun
sug‘urta tariflarining ahamiyati, sug‘urta ta’riflarini belgilashda inobatga olish lozim bo‘lgan omillar haqida fikr
bildirilgan.

Kalit so‘zlar: tibbiyot xodimining kasbiy javobgarligi, tibbiyot xodimining kasbiy javobgarligini sug‘urta qilish
shartnomasi, sug‘urta mukofoti, sug‘urta tovoni, sug‘urta puli, sug‘urta tariflari.

DOI: https://doi.org/10.47390/SPR1342V5SI9Y2025N81

Tibbiyot xodimlarining kasbiy javobgarligini sug‘urtalash bemorlarga yetkazilgan zarar
uchun sug‘urta to‘lovlarini tez va to‘liq olish imkonini beradi. Ushbu sug‘urta turi tibbiyot
muassasalarining jabrlanuvchilar bilan nizolarini mustaqil hal qilish jarayonida ko‘rgan
xarajatlarini kamaytirish va qoplashga qaratilgandir. Sug‘urtaning ushbu turi bilan nizolarni
sudgacha hal qilish sudlarning ish yukini kamaytiradi. Bu tibbiyot xodimlarida oz huquglarini
himoya qilishga bo‘lgan ishonchni ta’'minlaydi, ularga o‘zlarining kasbiy faoliyati doirasida
muayyan bemorning individual xususiyatlarini hisobga olgan holda, zamonaviy tibbiy
texnologiyalar yutuglaridan foydalangan holda eng samarali qarorlar gabul gilish imkonini
beradi.

Ammo ushbu huquqiy munosabatlarning yetarli darajada qonuniy tartibga
solinmaganligi sababli O‘zbekiston Respublikasida tibbiyot xodimlarining kasbiy
javobgarligini sug‘urtalash bilan bog‘liq munosabatlar keng avj olmagan. Shuning uchun ham
ushbu sug‘urta shartnomasida aynan qanday maxsus qoidalar bo‘lishi kerakligi va nimalarga
ahamiyat berish lozimligi bo‘yicha normativ-huquqiy baza mavjud emas. Sug‘urtalangan
shaxsni va shartnoma shartlarini belgilash bilan bog‘liq barcha masalalar tomonlarning
kelishuviga qoldirilganligi sababli bu har doim ham ushbu huquqgiy munosabatlarning barcha
ishtirokchilarining manfaatlariga to‘liq javob bermaydi.

Ushbu shartnomaning asosiy talablarini va o‘ziga xos xususiyatlarini yoritishda
O‘zbekiston qonunchiligining javobgarlikni sug‘urtalash bilan bog‘liq umumiy qoidalariga,
shuningdek xorijiy mamlakatlar amaliyotiga tayanamiz.

Qonunchiligimizga nazar tashlasak, sug‘urta shartnomasining amalga oshishi uchun,
avvalo, sug‘urta mukofotining to‘lanishi shart qilib qo‘yilmoqda. Bu to‘g‘risida XIX asrning
oxirida rus olimi LL.Stepanov o‘zining “Sug‘urta shartnomasi nazariyasi bo‘yicha tajriba”
asarida shunday degan: “sug‘urta qildiruvchi sug‘urtalovchidan haq evaziga sug‘urta xizmatini
oladi. Mulkni sug‘urtalash shartnomasi bo‘yicha kompensatsiya sugurtalovchi sugurta
hodisasi sodir bo‘lganda sug‘urta tovonini to‘lashini nazarda tutadi, ushbu huquqiy
munosabatlar yuzaga kelishi uchun sug‘urta qildiruvchi shartnoma tuzayotganda sug‘urta
mukofotini to‘lashi kerak” [1].

Ko‘rib turibmizki, sug‘urta shartnomasining kuchga kirishi bo‘yicha qoidalar fuqarolik
huqugidagi shartnomalar imzolangan paytdan boshlab amal qgiladi, degan umumiy qoida bilan
bir xil emas. Fuqarolik kodeksining 947-moddasida sug‘urta shartnomasi, agar unda boshqacha
tartib nazarda tutilmagan bo‘lsa, sug‘urta mukofoti yoki birinchi badal to‘langan paytda kuchga
kirishi, shuningdek agar shartnomada sug‘urta amal gqilishi boshlanishining boshgacha
muddati nazarda tutilmagan bo‘lsa, shartnomada shartlashilgan sug‘urta sug‘urta shartnomasi
kuchga kirganidan keyin yuz bergan sug‘urta hodisalariga nisbatan tatbiq etilishi nazarda
tutilgan.

Shu o‘rinda sug‘urta mukofoti bo‘yicha AQSH amaliyotiga nazar tashlaymiz. Ularga ko‘ra,
sug‘urta mukofoti — bu jismoniy shaxs yoki yuridik shaxsning sug‘urta polisi bo‘yicha sug‘urta
qoplamasi evaziga sug‘urta kompaniyasiga to‘laydigan pul miqdori. Mukofotlar odatda yillik,
yarim yilda, chorakda yoki oyda to‘lanadi [2].

Sug‘urta mukofotining miqdorini belgilashda quyidagi omillar ta’sir etadi:

Xavf. Sug'urta xavfi qanchalik yuqori bo‘lsa, sug‘urta mukofotining miqdori ham
shunchalik yuqori bo‘ladi.

Qamrov. Sug‘urta shartnomasi qanchalik keng qamrovli bo‘lsa, ya'ni qanchalik keng
sug‘urta hodisalarini nazarda tutgan bo‘lsa, sug‘urta mukofoti shunchalik yuqori bo‘ladi.

Chegirma. Yuqori chegirma to‘lovning kamayishiga olib keladi.

Sug‘urtalanuvchining o‘ziga xos xususiyatlari (masalan yoshi, ish tajribasi, kasbiy
faoliyat tarixi). Bu omillar ham mukofotga ta’sir gilishi mumkin. Misol uchun, odatda yosh va
tajribasi kam bo‘lgan tibbiyot xodimlarining sug‘urta hodisasining sabab bo‘lish ehtimoli yuqori
bo‘ladi. Shuning uchun ular aksariyat holatda boshqa tibbiyot xodimlariga qaraganda sug‘urta
mukofotlarini ko‘proq to‘laydilar.

Sug‘urta kompaniyasi. AQSHda turli sug‘urta kompaniyalari turli xil sug‘urtalash
mezonlari va xavf-xatarni baholash modellariga ega, bu esa sugurta mukofotlarining
o‘zgarishiga olib kelishi mumkin[3].

Sug‘urta mukofotlarini to‘lashning ahamiyati shundaki, sugurta mukofotlarini oz
vagtida to‘lash sug‘urta qoplamasini saqlab qolish uchun juda muhimdir. Mukofotlarni
to‘lamaslik sug‘urta qoplamasining uzilishiga olib kelishi mumkin, ya’'ni sug‘urtalanuvchi da’vo
qilingan taqdirda himoyalanmaydi.

O‘zbekiston Respublikasi Fuqarolik kodeksining 915-moddasiga ko‘ra, fugarolik
javobgarligi xavfining sug‘urtalanishi bo‘yicha shartnomalar mulkiy sug‘urta shartnomasi
hisoblanadi. Mulkiy sug‘urta shartnomasiga muvofiq bir taraf (sug‘urtalovchi) shartnomada
shartlashilgan haq (sug‘urta mukofoti) evaziga shartnomada nazarda tutilgan vogea (sug‘urta
hodisasi) sodir bo‘lganda boshqa tarafga (sug‘urta qildiruvchiga) yoki shartnoma qaysi
shaxsning foydasiga tuzilgan bo‘lsa, o‘sha shaxsga (naf oluvchiga) bu hodisa oqibatida
sug‘urtalangan mulkka yetkazilgan zararni yoxud sug‘urtalanuvchining boshqa mulkiy
manfaatlari bilan bog‘liq zararni shartnomada belgilangan summa (sug‘urta puli) doirasida
to‘lash (sug‘urta tovoni to‘lash) majburiyatini oladi.

Ushbu qoidani tibbiyot xodimining kasbiy javobgarligini sug‘urtalash shartnomasining
ta’rifiga moslashtiradigan bo‘lsak, tibbiyot xodimining kasbiy javobgarligini majburiy
sug‘urta qilish shartnomasi — sug‘urtalovchi uning bo‘yicha sug‘urta hodisasi vujudga
kelganda Kkelishilgan to‘lov (sug‘urta mukofoti) yuzasidan tibbiyot xodimiga va (yoki)
jabrlanuvchiga yoxud naf oluvchiga shartnomada nazarda tutilgan sug‘urta hodisasi sodir
bo‘lganda jabrlanuvchining hayoti yoki sogflig‘iga yetkazilgan zararning o‘rnini sug‘urta
summasi doirasida qoplash majburiyatini oladigan sug‘urta shartnomasi hisoblanadi.

Rus olimi S.V.Dedikov mulkiy sug‘urta shartnomasi bo‘yicha sug‘urta taraflarining
majburiyatlari haqida quyidagi fikrlarni bildiradi: sug‘urta shartnomasi bo‘yicha sug‘urta
qildiruvchi sug‘urta mukofotini to‘lashi, sug‘urtalovchini sug‘urta xavfining ortishi yoki
sug‘urta hodisasi sodir bo‘lganligi to‘g‘risida darhol xabardor qilishi shart, shu bilan birga u
sug‘urta to‘lovini talab qilishga hagqlidir. Sug‘urtalovchi sug‘urta mukofotini to‘lashni talab
qilishga haqli va sug‘urta hodisasi yuz berganda sug‘urta to‘lovlarini amalga oshirishga
majburdir [4, 28-b.].

Tibbiyot xodimining kasbiy javobgarligini majburiy sug‘urta qilish shartnomasining
shakliga haqida gapiradigan bo‘lsak, zamon talabidan kelib chiqib, barcha shartnomalarni
yozma shakldan tashqari elektron shaklda tuzish imkoniyatlari ham yaratilmoqda.

Bunga O‘zbekiston Respublikasi Prezidentining 2021-yil 23-oktyabrdagi PQ-5265-son
“Sug‘urta bozorini raqamlashtirish va hayot sug‘urtasi sohasini rivojlantirish bo‘yicha
qgo‘shimcha chora-tadbirlar to‘grisida”gi qarori[5] asos bo‘ldi deyish mumkin. Qarorga ko‘ra
2022-yil
1-iyuldan sug‘urtaning barcha turlarini (klasslarini) elektron shaklda amalga oshirishga ruxsat
berilgan va 2023-yil 1-yanvardan boshlab majburiy sug‘urtaning barcha turlari bo‘yicha
sug‘urta polislarini qog‘oz blankalarda rasmiylashtirish amaliyoti bekor gilingan.

Shuningdek, O‘zbekiston Respublikasi Vazirlar Mahkamasining 2022-yil 5-dekabrdagi
694-son qarori bilan tasdiglangan Elektron turdagi sug‘urta xizmatlarini ko‘rsatish tartibi
to‘g'risidagi nizom[6] qabul qilinib, unda sug‘urtaning barcha turlarini (klasslarini) elektron
shaklda sotish, rasmiylashtirish va ularning haqiqiyligini tekshirish sug‘urta qildiruvchi va

sug'urta tashkiloti o‘rtasida ma’lumotlar almashinuvi yo‘li bilan, sug‘urta tashkilotining axborot
tizimida, shu jumladan, internet jahon axborot tarmog‘idagi resursida sug‘urta shartnomasini
tuzishda, uni Yagona axborot tizimida ro‘yxatga olish va sug‘urta polisiga noyob ragam berish
orqali amalga oshirilishi belgilangan.

Demak, vaqt o'tishi bilan sug‘urta jarayonida texnologiyalarning ham roli ortib
bormoqda, bu esa keyinchalik elektron sug‘urta shartnomalarining ham ahamiyati oshishiga
sabab bo‘ladi. Shunga ko‘ra, tibbiyot xodimining kasbiy javobgarligini majburiy sug‘urta qilish
shartnomasi yozma va elektron shaklda tuzilishini nazarda tutish maqsadga muvofiq.

Sug‘urta shartnomasining yana bir muhim qoidasi sug‘urta tarifidir. Mamlakatimizda
majburiy sug‘urta uchun sug‘urta tariflari davlat tomonidan qonunchilik hujjatlari bilan qat’iy
belgilab qo‘yiladi.

Ammo Rossiyada sug‘urta tariflari bilan bog'liq yondashuvlar biznikidan farqlanadi.
Aynan tibbiyot xodimini sug‘urtalash masalasiga kelsak, bugungi kunda davlat barcha tibbiyot
muassasalaridagi tibbiyot xodimlarining kasbiy javobgarligini sug‘urta qilish imkoniyatiga ega
emas. Majburiy tibbiy sug‘urta doirasidagi vazifa yoki majburiyatni bajarishga qaratilgan davlat
va munitsipal mablag‘lar tufayli fagat boshqa moliyalashtirish manbalariga (byudjetdan
tashgari mablaglar hisobidan) ega bo‘lgan byudjet muassasalari o‘zlarining javobgarligini
sug‘urta qilishlari mumkin[7, 104-105-b.].

Shuningdek, Rossiya Federatsiyasida tibbiyot xodimlarining kasbiy javobgarlik
sug‘urtasiga nisbatan qo‘llaniladigan tariflar davlat tomonidan tartibga solinmaydi. Sug‘urta
tashkilotlari ushbu masalaga mustaqil ravishda yondashadilar, tegishli tarif yo‘rignomalarini
ishlab chigadilar va ularni vakolatli mansabdor shaxs yoki boshqaruv organi tomonidan
kelgusida foydalanish uchun tasdiglaydilar[8].

Shuningdek, Rossiyada ta'rif stavkasi kelib chiqadigan sug‘urta hodisasining holatiga
qarab ham farglanadi. Masalan bemorga tashxis qo‘yish, davolanishni o‘tkazishda xatolik
tufayli zarar yetkazilganda asosiy tarif miqdori qolganlardan sezilarli darajada farq qiladi.

Sug‘urta ta’riflari mutaxassis tomonidan mustaqil ravishda belgilanadi va quyidagi
holatlarga bog‘liq bo‘ladi:

tibbiy tashkilotning ixtisoslashuviga;

tibbiyot xodimlarining kasbiy tajribasiga;

xodimlar soni va ularning malakasiga;

ko‘rsatilgan tibbiy xizmatlar hajmi va o‘tgan yildagi bemorlar soniga[9].

Xorijiy davlatlarda sug‘urta tariflarini belgilan bo‘yicha turli amaliyot mavjud bo‘lsada,
ammo sug‘urta tariflari bo‘yicha bazaviy stavkalarning sug‘urta hodisasiga qarab farqlanishi
lozimligi to‘g'risidagi fikrlar va amaliyot asoslidir. Chunki bizningcha ham tibbiyot xodimining
aybi bilan yengil zarar ko‘rgan bemor bilan og‘ir asoratlarga sabab bo‘lgan bemorga
to‘lanadigan sug‘urta tovoni miqdorida farq bo‘lishi lozim.

Xalgaro tajribani tahlil gilgan holda taklif qilishimiz mumkinki, bizningcha sug‘urta
tariflarining bazaviy stavkalari quyidagilarni inobatga olib belgilanishi lozim:

tibbiyot xodimining kasbiy tajribasi va malakasi;

ko‘rsatilayotgan tibbiy yordamning turlari;

tibbiy yordam ko‘rsatilishida zarar yetkazish ehtimoli;

yetkazilgan zararning hajmiga ta’sir etuvchi boshqa omillar.

Masalan, sug‘urta hodisasi kelib chiqish ehtimoli yuqori bo‘lgan tibbiy yordam turlari,
aytaylik jarrohlik amaliyoti bilan shug‘ullanuvchi tibbiyot xodimlari uchun sug‘urta stavkalari
boshgqalariga qaraganda yuqoriroq belgilanishi mumkin.

Bundan tashgqari, tibbiy faoliyat uchun javobgarlikni sug‘urta qilish shartnomasini
tayyorlash doirasida sug‘urta puli va javobgarlik chegaralari belgilanishi kerak. Sug‘urta
pulining miqdori tibbiyot muassasasining ixtisosligiga, tibbiyot xodimlarining soniga va zarar
yetkazishi mumkin bo‘lgan bemorlarning soniga bog‘ligq. Sug‘urta pulining miqdoriga,
shuningdek, ma’lum xarajatlar (yuridik, ekspertiza va boshqalar) va (yoki) ma’naviy zarar
qoplanishi kerakmi yoki yo‘qligi ta’sir qiladi[10, 51-b.].

Masalan, ish beruvchi 0z xodimlari uchun haqigatan ham javobgar bo‘lsa-da, ammo
bemorning hayoti va sog‘lig‘iga zarar yetkazish ehtimoli bevosita har bir tibbiyot xodimiga va
uning kasbiy faoliyati doirasiga bog'liq.

Bu uning faoliyatini amalga oshirish bilan bog'liq xavflar bevosita tibbiyot xodimining
ixtisosligiga, shuningdek wuning kasbiy tajribasiga bog'ligligi bilan izohlanadi.
Sug‘urtalovchining ham, sug‘urta qildiruvchining ham manfaatlarini ta’'minlash uchun ushbu
shartlar hisobga olinishi kerak.

O‘zbekiston Respublikasining “Sug‘urta faoliyati to‘g'risida”gi Qonuniga ko‘ra, sug‘urta
tovoni (sugurta to‘lovi) — sug‘urta shartnomasida nazarda tutilgan sug‘urta hodisasi yuz
berganda sug‘urta qildiruvchiga, sug‘urtalangan shaxsga (naf oluvchiga) har bir sug‘urtalangan
shaxs uchun sug‘urta summasi doirasida to‘lanadigan pul mablag‘lari summasi hisoblanadi.

Shuningdek ushbu Qonunda sug‘urta tovonini (sug‘urta to‘lovini) to‘lash bo‘yicha
go‘yidagicha qoidalar belgilangan:

“Sug‘urtalovchi sug‘urta shartnomasida ko‘rsatilgan shaxsga faqat sug‘urta hodisasi yuz
bergan taqgdirda sug‘urta tovonini (sug‘urta to‘lovini) to‘lashi shart.

Sug‘urtalovchi quyidagilarga haqli emas:

agar u sug‘urta shartnomasida yoki qonunda ko‘rsatib o‘tilgan sug‘urta hodisasi yuz
berganligi to‘g‘risidagi dalillarni olgan bo‘lsa, sug‘urta shartnomasida belgilangan muddatda
sug‘urta tovonini (sug‘urta to‘lovini) to‘lashni rad etishga;

agar sug‘urta hodisasining yuz berishi sug‘urta qildiruvchining (sug‘urtalangan
shaxsning va (yoki) naf oluvchining) sug‘urta hodisasi yuz berishiga qaratilgan qasddan gilgan
harakatlari natijasida kelib chigqan bo‘lsa, sug‘urta tovonini (sugurta to‘lovini) to‘lashga.
Bunday holda sug‘urtalovchi to‘langan sug‘urta mukofotini qaytarmaydi.

Taraflarning kelishuviga ko‘ra, sug‘urtalovchi zararlarni to‘liq hisob-kitob qilguniga
gadar sug‘urta tovonining bir gismini taraflardan birortasi ham nizolashmaydigan miqdorda
to‘lashi mumkin”.

Rossiyada ushbu sug‘urta turi majburiy bo‘lmaganligi sababli hozirda sug‘urta tovoni
miqdorini belgilash bo‘yicha aniq qoidalar yo‘q va bu bo‘yicha masala sug‘urta shartnomasiga
havola etiladi, ya’'ni taraflar shartnomada qanday miqdorni kelishsalar shu orqgali amalga
oshirilaveradi.

Qozog'iston Respublikasining amaliyotiga qaraydigan bo‘lsak, u yerda ushbu sug‘urtani
gonunchilik orqali majburiy sug‘urta turiga aylantirish bo‘yicha harakatlar amalga
oshirilmoqda. Ammo ularda sug‘urta tovoni miqdorini belgilash bo‘yicha eng ustuvor takliflar
bu Qozog‘iston Respublikasining “Transport vositalari egalarining fuqarolik javobgarligini
majburiy sug‘urta qilish to‘g'risida”gi Qonuni [11] dan analogiya sifatida foydalanishdir. Ya'ni

ushbu Qonun analogiyasidan foydalanganda tibbiyot xodimining kasbiy javobgarligi sug‘urtasi
bo‘yicha sug‘urta tovoni miqdori qo‘yidagilarga bog‘liq bo‘lishi kerak:

tibbiy xato bemorning nogironligiga sabab bo‘lmasa;

tibbiy xato bolaning nogironligiga sabab bo‘lsa;

tibbiy xato bemorning III guruh nogironligiga sabab bo‘lsa;

tibbiy xato bemorning II guruh nogironligiga sabab bo‘lsa;

tibbiy xato bemorning [ guruh nogironligiga sabab bo‘lsa;

tibbiy xato bemorning o‘limiga sabab bolsa.

Ushbu qoidalarni O‘zbekiston qonunchiligi uchun ham qo‘llash mumkin. Ammo
hammasi bilan ham kelishib bo‘lmaydi. Masalan, tibbiy xato bolaning nogironligiga sabab
bo‘lishini alohida asos qilib olish va bu uchun alohida sug‘urta to‘lovini belgilash kelgusida
tushunmovchiliklarga olib kelishi mumkin. Bizningcha bola bo‘ladimi yoki katta yoshli odam
ularning hammasi bemor deb qaralishi va nogironlikning kelib chigishiga qarab umumiy
sug‘urta to‘lovi belgilanishi kerak. Shuningdek, tibbiy xatolar nafaqat bitta, balki bir nechta
bemorlarning sogflig‘iga zarar yetkazilishiga yoki o‘limiga olib kelishi mumkinligi holatlarini
ham e’tibordan chetda qoldirmaslik lozim. Bunda, albatta, sug‘urta to‘lovi har bir bemor uchun
alohida to‘lanishi lozimligi nazarda tutilishi kerak.

Navbatdagi masala tibbiyot xodimining kasbiy javobgarligini sug‘urtalashda sug‘urta
puli masalasidir. Ushbu sug‘urta pulining miqdorini belgilashda ham turli xil davlatlarda turli
yondashuvlar mavjud. Masalan AQSHda sug‘urta puliga ta’sir etuvchi omillar[12] sifatida
quyidagilarni inobatga olishadi:

Amaliyot turi. Yuqori xavfli mutaxassisliklar (masalan, jarrohlik, akusherlik) uchun
odatda yuqori sug‘urta puli to‘lanadi.

Amaliyot doirasi. Ko‘rilgan bemorlar soni va bajarilgan muolajalar xavf darajasiga ta’sir
qgiladi.

Geografik joylashuv. Tibbiy xatolik xavfi shtat qonunlari, iqlim va aholi zichligiga qarab
farq qilishi mumkin.

Da’volar tarixi. Tibbiyot xodimining ustidan oldin qgilingan da’volar tarixi sug‘urta puli
miqdoriga ta’sir qilishi mumkin.

Yuqoridagilarni umumlashtirgan holda xulosa giladigan bo‘lsak, sug‘urta tariflarining
bazaviy stavkalarini belgilashda tibbiyot xodimining kasbiy tajribasi va malakasi,
ko‘rsatilayotgan tibbiy yordamning turlari, tibbiy yordam ko‘rsatilishida zarar yetkazish
ehtimoli, yetkazilgan zararning hajmiga ta’sir etuvchi boshqa omillar inobatga olinishi lozim.

Mazkur sug‘urta shartnomasining kuchga kirish vaqti sug‘urta mukofoti yoki birinchi
sug‘urta badali to‘langan payt hisoblanib, ushbu xususiyatiga ko‘ra bu shartnoma konsessual
shartnoma turiga kiradi;

Sug‘urta tovoni miqdorini aniqlashda esa kelib chigadigan sug‘urta hodisasining bemor
uchun xavflilik darajasiga bog'liq holda belgilanishi lozimligi bo‘yicha amaliyot ko‘plab
rivojlangan davlatlarda mavjud.

Shuningdek, sug‘urta pulini to‘lashda ham ko‘plab omillar inobatga olinadi, masalan
tibbiyot xodimi tomonidan taqdim etilayotgan amaliyot turi, ushbu amaliyotning doirasi, tibbiy
xizmat amalga oshirilgan joyning geografik joylashuvi hamda tibbiyot xodimiga nisbatan
qilingan da'volarning tarixi kabilar.

